Почитуван колега, 
Најпрво, дозволете ми да изразам длабока благодарност за Вашиот континуиран и несебичен ентузијазам за побрзо зачленување на Република Македонија во Европската унија. Напредокот на земјата е неповратно видлив.  Тоа е напредок кој води кон целосна демократска, економска и политичка интеграција. Претставувајќи ги граѓаните на Република Македонија во Европската унија во нивната поддршка за фундаменталниот приоритет на земјата за членство во ЕУ, дозволете ми да ги изнесам главните причини зошто на нашата земја треба да ѝ се одреди датум за отпочнување на преговорите за членство.

Тргнувајќи од основните причини, Република Македонија инвестираше значителни напори во исполнувањето на копенхашките критериуми за членство во Унијата, особено во имплементацијата на клучните приоритети од Партнерството за пристапување. Исто така, добивајќи статус на земја кандидат и по добивање на препорака од страна на Европската комисија за отпочнување на преговори, Владата на Република Македонија очекува официјален датум за отпочнување на преговорите како следна фаза кон полноправно членство. Македонија беше земја предводник во процесот и целосно ги исполни сите потребни критериуми за визна либерализација на крајот на 2009 година.

Дополнително, препораките на Европската комисија се засноваат на анализите дека Македонија постојано и посветено работеше од изминатиот декември и ќе продолжи со своите заложби во следниот период. Во однос на политичките критериуми кои беа исполнети во најголем дел, земјата покажа исклучителни резултати во делот на политичкиот дијалог, почитувањето на основните човекови права, спроведувањето на Охридскиот рамковен договор, реформите на полицијата и судскиот систем. Во исполнување на придобивките на заедницата, од 2000 година до денес, Македонија продолжува со процесот на успешно преточување на законодавството на ЕУ преку стабилни структури, градење на постојани капацитети и професионална експертиза. 

Друга област со неоспорен успех е Договорот за стабилизација и асоцијација. Република Македонија е целосно посветена на процесот на стабилизација и асоцијација и споредено со другите земји во регионот, Македонија беше првата која успешно ги заврши преговорите за Договорот за стабилизација и асоцијација, во ноември 2000 година и беше најбрзата земја, која во само три и пол месеци го пополни прашалникот на ЕУ на крајот на 2004 и почетокот на 2005 година. Од административна и техничка гледна точка, Република Македонија е спремна да започне преговори во секој момент или во одреден момент кога земјите членки ќе бидат спремни да гласаат за клучната одлука. Сите структури за координација на структурите се воспоставени и функционални, водени од страна на вице-премиерот за европски прашања, Секретаријатот за европски прашања, Работниот комитет за европски прашања, Под-комитетот за усогласување на законодавството и 36-те Работни групи за подготовка на позициите за преговорите, што вклучува повеќе од 850 експерти. Администрацијата строго ги следи одредниците од Партнерството за пристапување, како и клучните краткорочни, среднорочни и политички приоритети и го следи напредокот преку заедничките механизми со службите на Европската комисија. 

Република Македонија беше единствената земја од поранешна Југославија која ја прогласи својата независност на мирен начин. Имајќи мирни и силни добрососедски односи, Република Македонија е единствената земја во регионот која го признава суверенитетот на сите соседни земји и не ги оспорува нивните уставни имиња, територијалната дисперзија или било кое друго прашање кое може да покрене билатерален спор или да предизвика дополнителни проблеми во процесот на преговори. Во духот на добрососедските односи, дозволете ми да посочам на фактот дека Македонија го смени својот Устав и го измени своето државно знаме, за да излезе во пресрет на барањата наметнати од страна на Република Грција. Македонија останува подготовена и целосно активна во наоѓање на расположиви политички и дипломатски средства и дијалог за заедничко и взаемно прифатливо решение за билатералното прашање со Република Грција. Земјата ја задржа својата целосна политичка заложба за евроатлантскиот процес од првата година на својата независност до денес, покрај неизвесното политичко и регионално опкружување. Иствремено, земјата игра многу конструктивна и активна улога во сите позитивни регионални и европски иницијативи.    

Драг колега,

Дозволете ми уште еднаш да ја истакнам важноста на ова писмо и истовремено да ја изразам искрената благодарност и оргомна почит за контунуираната поддршка и соработка во процесот на пристапување на Република Македонија во Европската унија. Уверен сум дека успешните резултати ќе продолжат и во иднина како и досега, со цел за целосно спроведување на секоја задача која ќе води кон просперитетна иднина. Република Македонија со нетрпение го очекува објавувањето на датумот со кој ќе почнат преговорите за членство.

Во очекување на идна соработка, Ве молам примете ги изразите на моја најдлабока почит.

